
Birinci vitse-prezident  
Mehriban Əliyeva ulu öndərin anım 
günü ilə əlaqədar paylaşım edib

Azərbaycan Respublikasının Birinci vitse-prezidenti Mehriban Əliyeva 
rəsmi instaqram səhifəsində ulu öndər Heydər Əliyevin anım günü ilə 
əlaqədar paylaşım edib.

AZƏRTAC xəbər verir ki, paylaşımda deyilir: “Heydər Əliyev. Daim 
qəlbimizdədir”.

YAP-ın nümayəndələri  
ulu öndər Heydər Əliyevin 
məzarını ziyarət ediblər

Dekabrın 12-də Yeni Azərbaycan Partiyasının (YAP) nümayəndələri müasir 
müstəqil Azərbaycan dövlətinin memarı və qurucusu, xalqımızın ümummilli 
lideri Heydər Əliyevin vəfatının 19-cu ildönümü ilə əlaqədar Fəxri xiyabanda ulu 
öndərin xatirəsini yad edib, məzarı önünə əklil və gül dəstələri qoyublar. 

Görkəmli oftalmoloq-alim, akademik 
Zərifə xanım Əliyevanın da xatirəsi anı-
lıb, məzarı üzərinə tər güllər düzülüb.

Azərbaycanın müstəqil dövlət kimi 
inkişafı və tarixi uğurlar qazanması 
ümummilli lider Heydər Əliyevin titanik 
fəaliyyəti, məqsədyönlü siyasəti və əbə-
diyaşar ideyaları ilə bağlıdır. Xalqımız 
qarşısında misilsiz xidmətlər göstərən 
ulu öndər ölkəmizin müstəqillik yolunda 

inkişafına nail olaraq yeni Azərbaycan 
reallığını yaratmışdır. Bu gün qüdrət-
li və qalib Azərbaycan Prezident, Yeni 
Azərbaycan Partiyasının Sədri İlham 
Əliyevin rəhbərliyi ilə Heydər Əliyevin 
zəngin siyasi irsi əsasında tərəqqi və 
Zəfər yolunda inamla irəliləyir, yeni-yeni 
nailiyyətlərə imza atır. 

“Xalq qəzeti”

Ulu öndər böyük ehtiramla anıldı

(əvvəli 1-ci səhifədə)
Azərbaycanın ən yeni tarixinin bütöv 

bir dövrü ulu öndər Heydər Əliyevin adı 
ilə bağlıdır. Müstəqilliyimizin dönməz 
xarakter alması, milli şüurun dirçəlişi, 
iqtisadiyyatın inkişafı bu dövrün əsas 
mahiyyətini təşkil edir. Ümummilli lide-
rin Azərbaycana bəxş etdiklərini tarix 
boyunca ondan əvvəl heç kim bacarma-
yıb. Məhz bu dahi şəxsiyyət ölkəmizdə 
qüdrətli ordu yaratdı, iqtisadiyyatı dir-
çəltdi, Azərbaycanın müasir tarixində 
misilsiz işlərə imza atdı. Heydər Əliyev 
dönəmi Azərbaycan tarixinin, mədəniy-
yətinin, elminin, təhsilinin qızıl dövrünə 
çevrildi. Bu gün Azərbaycan ümummilli 
liderin müəyyənləşdirdiyi yolla inamla 
irəliləyir. Xalqımız ulu öndərin layiqli da-
vamçısı, Prezident, Silahlı Qüvvələrimi-
zin müzəffər Ali Baş Komandanı İlham 
Əliyevə inanır və onu dəstəkləyir. Bu 
inam və dəstəyin, həmrəyliyin ən bariz 

nümunəsi 44 günlük Vətən müharibə-
sində qazanılan Zəfər, bu gün isə Qa-
rabağda və Şərqi Zəngəzurda aparılan 
möhtəşəm bərpa və quruculuq işləri-
dir. Bu və digər nailiyyətlərin əsasında  
Heydər Əliyevin uzaqgörən siyasəti, 
praqmatik strategiyası, milli dövlətçilik 
konsepsiyası dayanır.

Xalqımız da öz növbəsində ulu ön-
dərin xilaskarlıq və quruculuq missiya-
sını unutmur və heç vaxt unutmayacaq. 
Ötən əsrin 90-cı illərində çox ağır, böh-
ranlı vəziyyətə düçar olmuş Azərbay-
can xalqı öz xilasına, bugünkü tərəqqi-
sinə görə özünü Heydər Əliyevə borclu 
sayır. Hər il dekabrın 12-də və mayın 
10-da Fəxri xiyabanda yaşanan böyük 
izdiham ulu öndərin xatirəsinə əbədi eh-
tiramdan xəbər verir. Azərbaycan xalqı 
Heydər Əliyev ideologiyasına da, ideal-
larına da sadiqdir. Bunun davam etdiril-
məsi sosial çağırışdır. Məhz bu çağırışa 

cavab olaraq Prezident İlham Əliyevin 
2022-ci il 29 sentyabr tarixli Sərəncamı 
ilə 2023-cü il ölkəmizdə “Heydər Əliyev 
İli” elan edilib və bununla bağlı Tədbirlər 
Planı təsdiqlənib.

Heydər Əliyev bu gün cismən ara-
mızda olmasa da, onun parlaq ideyaları 
Azərbaycanın yollarını işıqlandırmaq-
dadır. Ulu öndərin yolu əzmlə davam 
etdirilir və ölkəmizi inamla irəli aparır. 
Bu gün ölkəmizin milli maraqlarını qə-
tiyyətlə müdafiə edən Prezident İlham 
Əliyev uzaqgörən və titanik fəaliyyəti 
ilə Azərbaycanı dünya miqyasında, o 
cümlədən, Türk dünyasında və bölgədə 
qüdrətli dövlətə, söz və nüfuz sahibinə, 
etibarlı tərəfdaşa çevirib. 

Əminliklə söyləmək olar ki, Azər-
baycan var olduqca ulu öndər Heydər 
Əliyevin ideyaları yaşayacaq və daha 
da inkişaf etdiriləcəkdir. 

AZƏRTAC

Ceyhun Bayramovun Belçika səfəri

Dekabrın 12-də Azərbaycanın Xarici İşlər naziri Ceyhun Bayramov Brüsselə 
işgüzar səfəri çərçivəsində Avropa İttifaqının (Aİ) Şərq Tərəfdaşlığı ölkələrinin 
xarici işlər nazirlərinin görüşündə iştirak edib.

Aİ-nin Xarici İşlər və Təhlükəsizlik 
Siyasəti üzrə ali nümayəndəsi Jozef 
Borelin sədrliyi ilə keçirilən görüşdə 
Şərq Tərəfdaşlığı ölkələrinin xarici iş-
lər nazirləri və Avropa Komissiyasının 
Qonşuluq və Genişlənmə məsələləri 
üzrə komissarı Oliver Varhelyi də iştirak 
edib. İclasda Şərq Tərəfdaşlığının ha-
zırkı vəziyyəti və gələcək istiqamətləri, 
regional təhlükəsizlik, Avropa İttifaqı ilə 
tərəfdaş ölkələr arasında münasibət-
lərin perspektivləri haqqında müzakirə 
aparılıb.

Nazir Ceyhun Bayramov çıxış 
edərək ölkəmizin Avropa İttifaqı ilə bə-
rabərhüquqlu tərəfdaşlığa əsaslanan 
münasibətlərin inkişafında maraqlı ol-
duğunu və Azərbaycan Şərq Tərəfdaş-
lığını qarşılıqlı hörmət, bərabərhüquqlu 

tərəfdaşlıq, ortaq maraqlar və faydala-
ra əsaslanan ikitərəfli Aİ–Azərbaycan 
münasibətlərinin inkişafı üçün mühüm 
tamamlayıcı mexanizm kimi görməkdə 
davam etdiyini qeyd edib. 

Nazir Ceyhun Bayramov Belçikaya 
işgüzar səfəri çərçivəsində Portuqaliya 
Respublikasının xarici işlər naziri Joao 
Qomes Kravinyo, Malta Respublikası-
nın Xarici İşlər naziri Yan Borq ilə gö-
rüşüb.

Görüşlərdə ikitərəfli və çoxtərəfli 
əməkdaşlıq gündəliyi, o cümlədən regi-
onal və beynəlxalq vəziyyət ətrafında fi-
kir mübadiləsi aparılıb. Qarşılıqlı maraq 
doğuran digər məsələlər ətrafında fikir 
mübadiləsi də aparılıb.

“Xalq qəzeti”

Ədliyyə işçilərinin ulu öndərə ehtiramı

Ədliyyə Nazirliyinin kollektivi dekabrın 12-də ulu öndərin vəfatının ildönümü ilə 
bağlı Fəxri xiyabanda ümummilli lider Heydər Əliyevin abidəsini ziyarət edərək 
məzarı önünə gül dəstələri qoyub, dahi rəhbərə sonsuz ehtiramlarını bildiriblər. 
Sonra nazirlikdə əbədiyaşar liderin büstü önünə gül səbəti qoyulub, Heydər 
Əliyev muzeyində anım mərasimi keçirilib. 

Ədliyyə naziri Fikrət Məmmədov 
çıxış edərək ümummilli lider Heydər 
Əliyevin şərəfli və mənalı ömrünü doğ-
ma Vətəninə və xalqına həsr edərək 
müstəsna xidmətlərindən bəhs edib. O 
bildirib ki, ulu öndərin Azərbaycana rəh-
bərliyi dövründə ölkəmiz böyük qurucu-

luq yolu keçdi, bugünkü müstəqilliyimi-
zin möhkəm təməli qoyuldu. Nazir daha 
sonra xalqın təkidli tələbi ilə respublika 
rəhbərliyinə qayıdan ümummilli lider 
Heydər Əliyevin xilaskarlıq missiyası, 
cəsarətli və sarsılmaz iradəsi ilə xalqı-
mızı və dövlətimizi böyük təhlükələrdən 

qurtararaq müstəqilliyimizi dönməz və 
əbədi etdiyini qeyd edib. 

Ulu öndərin şah əsəri olan müasir 
Azərbaycan dövlətinin dahi rəhbərin 
layiqli siyasi varisi, Prezident, müzəffər 
Ali Baş Komandan İlham Əliyevin rəh-
bərliyi ilə hərtərəfli davamlı tərəqqisinin 
təmin olunduğu, doğma torpaqlarımızın 
işğaldan azad edilməsi ilə bağlı ümum-
milli liderin ən böyük arzusunun reallığa 
çevrildiyi vurğulanıb. 

